
Fungsugq Gietvaen Gag Miz Lanzdenyauz Lingzyinz
SEERERENBEIEG

O Siub Fazlinez ing =i

Lanzdenyauz dwg Yauzcuz nga
ndeu. Ciuq fungsug gietvaen
conzdungj,  Lanzdenyauz  itbuen
mbouj caeuq aen minzcuz wnq
gietvaen, dingzlai youz bohmeh
guhcawj, siengq sau. cingj moiz,
roengzdingh . aeu “cihbet” | dingh
ngoenzndei ciepyah daengj cungj
dwg bohmeh bae guh, daegmbauq
caeuq dahsau  daengz  ngoenz
gietvaen cix mbouj raennaj gvaq.
Daengz seizneix, Lanzdenyauz
Lingzyinz  Yen lij ciuq fungsug
gietvaen  conzdungj bae  banh
vaenlaex.

Haemh gonq ngoenz ciepyah,
ranz sai couh cingj boux moiz sai
caeuq boux moiz mbwk ndeu. seiq
boux mbaugsau. doihloxlez buenx
bae ranz sau ciepyah, youq
bakmbanj ranz sau deng vunzmbanj
“laengz” aeu ngaenzroen, bakranz
dahsau deng “laengz” dap fwen le,
daegmbauq caeuq bouxbuenx cij
ndaej haeuj ranz sau, doihloxlez
caeuq gyoengqvunz ciepyah cix louz
youq bakmbanj boq loxlez eu fwen
gyukgyad cigdaengz yahmoq ok-
daeuj. Daegmbauq caeuq bouxmoiz
bouxbuenx haeuj ranz sau le,
goengdauh couh hainduj diemj yieng
nam ging, hai bingz laeuj ranz sai
daiq daeuj ndeu, daihgya couh youq
ndaw ding hung doxlwnz gingq laeuj,
nda daizraez gwn caeuz.

Bawxmoq Lanzdenyauz ithuen

A Yahbuenx boux gaen
boux, daj gyaeuj lengj daengz
din.

A Granbaz doxdoiq balg, vien
fwngz byaij npoenzndet.

A (Hk mbanj gvaq rock grvan,
vanj leew dem fukheiq.

A Gyaqcang yienghyiengh
miz, rugmogq iq baij rim.

A Bouxlaux bang cang
ndang,
bonjsaeh.

< Bawxmoq ciep ndaej daug,
sing nauh louz baenz roen.

Sinbyunzz hor

A Doih ciepyah ok mbanj, vunzranz

caemh dangq son mbouyj sij biek.

youq banringz okdou, ndangdaenj
gyaeundei yahmoq daenj moqsup,
youz beixnangz roxnaeuz dahcej
aemq ok douranz, din mbouj ndaej
bungq deng giemxdou. Ok bakdou le
daxmeh lij bwnq gaemz haeuxnaengj
hajsack ndeu  hawj  bawxmoq.
yahbuenx gwn, byaujsi dahlwg okdou
diuzroen gyae’ gyangq, daengx ciuh
bingzan!  Bawxmoq ok  bakdou
daengz bakmbanj duenh roen neix,
lij aeu gvaq roek gvan cij ndaej,
gyoengq lwgsau ndaw mbanj aeu
diuz saihwet bonjfaenh san haenx
lanz loh gingq laeuj, bouxbuenx
gwizmoq ciep gwn liux cij ndaej
gvagbae, gwn mbouj ndaej laeuj aeu
eu fwen haenh gyoenggsau angq le
cij ndaej gvaq.

Bawxmoq ma daengz ranzgvan
le, goenglaux ndaw mbanj couh
cujciz  aen yizsi gvanbaz moq
baiqdangz, baiqdangz sat le soengq
bawxmoq haeuj rugmoq, seizneix
bouxgvan c¢ij caencingq raen fajnaj
bawxmoq; loxlez ., aenhauh  gyonglaz .
baugrengh cix riengzdwk yiengj
gyukgyad, caencik baengzyoux humx
naengh youq henz daiz gwn laeuj
angq hoh, gyoengq lwgsau ndaw
mbanj cix baij daiz. gingq laeuj . nip
byaek daihhek, mbaugsau doiq fwen,
nauhyied dangqmaz.

A Gingq cenj laewj doxgyau,
hoh mbaugsau vuenyungz.

A Yahbuenx caemh cang lengj,
seiglengq lumj va Ilweng.

A Gyoenggvunz ciepyah caen
rox nauh, aenhauh loxlez boq

gyukgyad.

A Nda daiz daih beix-
nuengx, caez muengh saedceij
van.

A Angq coux bawxmoq
ma, daihgya caez bangcoengh.

E-mail:gxmzb2 @ 163.com T ELLBENRI ED



